Эссе
Қазақ пен түрік мәдениетіне ортақ – Абай мұрасы
       Абай Құнанбайұлы- заманауи қазақ әдебиетінің негізін қалаушы ретінде қазақ мәдениеті мен түрік мәдениетіне ортақ тұлға. Абай поэзиясы- қазақ даласының табиғаты, қазақ өмірінің шындығы, қазақ халқының сезім-сыры, арман-тілегі ұлттық ерекшелік қасиеттері түгел көрініп сезіледі. Ақын шығармалары осы күнгі бай, ұлттық әдебиетіміздің алтын діңгегін қадады. Ол қазақ тіліне, жалпы руханиятына, сондай-ақ бүкіл түркі әлемінің әдебиеті мен мәдениетіне жаңашылдық пен байлық әкелді, қаламның күшімен әлемді таңғалдырды. Өлеңдерінде де, қара сөздерінде де қазақ мәдениеті мен түрік мәдениетін әр қырынан танытты. 
     Абайды мұндай кемеңгер жолға түсуінің ең бірінші сатысы -тәрбиелі отбасынан шығып, дәстүрлі мектепте білім алуы. Жетістігінің басты кілті- ізденімпаздығы мен талмай еңбектенуі. Қазақ әдебиетінің ойшылы Шығыс және Батыс классиктерімен жете таныс болған. Шығыс ақындары Науаи,Хафиз, Низами, Фузули шығармаларынан нәр алып, орыс әдебиетінің алдыңғы қатарлы тұлғаларының еңбектерін оқып, сол арқылы батыс әдебиетін түсініп, оны еліне жеткізген ұлы тұлға. Абай араб және парсы әдебиетімен де жақсы таныс. Осман әдебиетін де біледі. Ұлтының құндылықтарын бейнелей отырып, оларды әлемнің басқа мәдениеттермен, құндылықтарымен салыстыруды мақсат еткен. Абайдың ақылы, кеңес беруі тек қазақ халқы үшін ғана емес, ол бүкіл түрік әлеміне жол көрсететін тұлға деп айтуға болады. «Абайдың ой-тұжырымдары баршамызға қашанда рухани азық бола алады» -дейді Мемлекет басшысы Қасым -Жомарт Тоқаев. Яғни, ұлы ойшылдың сөздері мен мұрасы, одан қалған «аталар сөзінің» түркі мәдениетімен үйлестіре отырып, ұлт болып бірлесуімізге, дамуымызға жол ашады.
      Қорытындылай келе, сөзбен әлемнің жүйесі өзгерді, сөз жоқтан бар жасады. Ұлы ақын Физули айтқандай, «Халыққа ауыздың сырын қылар сөз, Иесінің кім екенін әшкере қылатын сөз». Абайдың артына қалған мұрасы, яғни «аталар сөзін» ұлт болып насихаттау біздің міндетіміз. Ол – бүкіл түркі халқы мойындайтын, ұстанатын және түсінетін ұлы және білімді тұлға. 

